К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса 
экономика сӧвмӧдан да промышленносьт министерство йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпаслӧн 21 статья подув вылын Коми Республикаса Веськӧдлан котыр шуис:
1. Вынсьӧдны Коми Республикаса экономика сӧвмӧдан да промышленносьт министерство йылысь положение 1 №-а содтӧд серти.
2. Сетны Коми Республикаса экономика сӧвмӧдан да промышленносьт министерстволы Коми Республикаса ӧткымын канму учреждение учредитысьлысь уджъяссӧ да уджмогъяссӧ 2 №-а содтӧдын индӧм лыддьӧг серти.
3.  Пыртны «Коми Республикаса экономика сӧвмӧдны отсалан шӧрин» Коми Республикаса канму сьӧмкуд учреждениелысь сикассӧ вежӧмӧн «Коми Республикаса экономика сӧвмӧдны отсалан шӧрин» Коми Республикаса канму учреждение артмӧдӧм йылысь» Коми Республикаса Веськӧдлан котырлӧн 2011 во вӧльгым тӧлысь 14 лунся 508 №-а шуӧмӧ татшӧм вежсьӧм:
2 пункт киритны.
4. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧдын индӧм лыддьӧг серти.
5. Тайӧ шуӧмыс вынсялӧ сійӧс официальнӧя йӧзӧдан лунсянь, тайӧ пунктса мӧд абзацын индӧм положениеяс кындзи.
1 №-а содтӧдын 10 пунктлӧн 10.10 да 10.22 пунктувъясса, 11 пунктса, 17 пунктлӧн 10 пунктувса, 18 пунктса положениеясыс вынсялӧны 2021 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов
Сыктывкар 
2020 вося вӧльгым тӧлысь 5 лун 
542 №
ВЫНСЬӦДӦМА
Коми Республикаса Веськӧдлан котырлӧн                                                      2020 во вӧльгым тӧлысь 5 лунся 542 №-а шуӧмӧн
(1 №-а содтӧд)
Коми Республикаса экономика сӧвмӧдан 
да промышленносьт министерство йылысь
ПОЛОЖЕНИЕ
І. Панас
1. Коми Республикаса экономика сӧвмӧдан да промышленносьт министерство (Коми Республикаса экономика сӧвмӧдан министерство) (водзӧ – Министерство) лоӧ Коми Республикаса олӧмӧ пӧртысь власьт органӧн, коді пӧртӧ олӧмӧ канму политика лӧсьӧдӧм серти, канмусянь ладмӧдан мераяс збыльмӧдӧм серти уджъяс, та лыдын Коми Республикаӧс социальнӧй да экономика боксянь сӧвмӧдӧмсӧ анализируйтан, стратегическӧя планируйтан да прогнозируйтан, Коми Республика мутасын канму-аспом уджъёртасян, ичӧт да шӧр предпринимательство сӧвмӧдан, ладмӧдан тӧдчӧмсӧ донъялан, инвестиционнӧй да инновационнӧй удж нуӧдан, инвестицияяс кыскан, Коми Республика мутасын инвестиционнӧй проектъяс збыльмӧдӧмсӧ нуӧдан, инвестиционнӧй, производственнӧй да инновационнӧй инфраструктура лӧсьӧдан проектъяс збыльмӧдан, канму да муниципальнӧй услугаяс сетан, проектнӧй удж котыртан, уджысь мынтысян  (Коми Республикаса канму гражданскӧй служащӧйяслы да Коми Республикаын муниципальнӧй служащӧйяслы уджысь мынтысьӧм кындзи), торъя мога уджтасъяс планируйтан, Коми Республикаса экономика мобилизационнӧя дасьтан сфераын да мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчан, стрӧитчан материалъяс, изделиеяс да конструкцияяс вӧчан промышленносьт, транспорт, импорт вежны отсалан, челядьлы вузӧс вӧчан индустрия сӧвмӧдан сфераын (юкӧнъясын) нормативнӧй да инӧда ладмӧдӧм, Министерстволӧн компетенцияын канму услугаяс сетӧм серти уджъяс, а сідзжӧ Коми Республикаса олӧмӧ пӧртысь власьт органӧн, кодӧс уполномочитӧма збыльмӧдны сьӧд кӧртулов, рӧма кӧртулов жуглас чукӧртӧм, видзӧм, переработайтӧм да иналӧм серти удж вӧчигӧн лицензионнӧй корӧмъясӧ кутчысьӧм бӧрся лицензионнӧй контроль, Коми Республика мутасын пассажиръясӧс да туй кӧлуй легкӧвӧй таксиӧн новлӧдлӧм бӧрся дінмуын канму контроль, аслас компетенцияын вермытӧмъяслы транспорт инфраструктура объектъясӧн вӧдитчыны да легкӧвӧй таксиӧн пассажиръясӧс да туй кӧлуй новлӧдлан юкӧнын сетан услугаяс босьтны позянлунсӧ могмӧдӧм бӧрся канму контроль (дӧзьӧр) збыльмӧдӧм серти уджъяс, а сідзжӧ Коми Республикаса олӧмӧ пӧртысь власьт уполномочитӧм органӧн, коді координируйтӧ тайӧ сфераясын (юкӧнъясын) Коми Республикаса мукӧд олӧмӧ пӧртысь власьт органлысь уджсӧ.
Министерство збыльмӧдӧ Коми Республикаын дінму проектнӧй офислысь уджъяссӧ да уджмогъяссӧ.
2. Министерство аслас уджын кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.
3. Министерство збыльмӧдӧ ассьыс уджсӧ кыдзи веськыда, сідзи и федеральнӧй канму власьт органъяскӧд, федеральнӧй фондъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтув сылӧн компетенцияӧ пыртӧм юалӧмъяс серти.
4. Министерство видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкуд тшӧт весьтӧ.
5. Министерство лоӧ юридическӧй кывкутысьӧн, сылӧн эм Коми Республикаса канму канпаса да коми да роч кывъясӧн гижӧм аслас нима  урчитӧм нога мукӧд печать, штамп да бланок, Россия Федерациялӧн оланпастэчас серти восьтӧм тшӧтъяс. 
6. Министерство збыльмӧдӧ Коми Республикаса торъя канму учреждениеяс серти учредитысьлысь уджъяссӧ да уджмогъяссӧ (водзӧ – канму учреждениеяс).
7. Министерство лоӧ Коми Республикаса экономика министерстволысь да Коми Республикаса инвестиция, промышленносьт да транспорт министерстволысь инӧд босьтысьӧн Министерстволы сетӧм уджъяс збыльмӧдан юкӧнын. 
8. Министерстволӧн меститчанін (юридическӧй инпас): Сыктывкар, Интернациональнӧй ул., 108.
ІІ. Министерстволӧн медшӧр могъяс
9. Министерстволӧн медшӧр могъясыс:
1) стратегическӧя планируйтны, анализируйтны да  прогнозируйтны  Коми Республикаӧс социальнӧй да экономика боксянь сӧвмӧдӧмсӧ;
2) отсавны сӧвмӧдны Коми Республика мутасъяссӧ социальнӧй да экономика боксянь
3) могмӧдны Коми Республикаса социальнӧй политикаын торъя нырвизьяс;
4) могмӧдны Коми Республикаын торъя мога уджтасъяс планируйтӧмсӧ нормативнӧй да инӧда ладмӧдӧмсӧ да отрасльяс костын координируйтӧмсӧ;
5) отсавны сӧвмӧдны Коми Республикаса экономикалӧн быд сикас сфераясын кадръясӧн могмӧдан системасӧ;
6) ладмӧдны Коми Республикалӧн канму учреждениеясса уджалысьяслы, Коми Республикалӧн канму органъясса уджалысьяслы, кодъясӧс абу пыртӧма Коми Республикаса канму гражданскӧй служба чинъясӧ, уджысь мынтысян условиеяссӧ;
7) лӧсьӧдны ичӧт да шӧр предпринимательство сӧвмӧдӧм вылӧ условиеяссӧ;
8) сӧвмӧдны Коми Республикаын проектъясӧн веськӧдлан системасӧ, сы лыдын кутшӧм могмӧдӧ Коми Республикаса дінму проектъяс (водзӧ – дінму проектъяс) збыльмӧдӧмсӧ;
9) лӧсьӧдны Коми Республикаын канму-аспом уджъёртасян принципъяс вылын проектъяс сӧвмӧдӧм да збыльмӧдӧм вылӧ условиеяссӧ;
10) ышӧдны инвестиционнӧй да инновационнӧй удж вылӧ, пырӧдчӧ россияса, суйӧрсайса да войтыркостса финансӧвӧй (кредитнӧй) организацияяскӧд да сӧвмӧдысь институтъяскӧд ёртасян уджтасъяс збыльмӧдӧмӧ;
11) лӧсьӧдӧ мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материалъяс, изделиеяс да конструкцияяс вӧчан промышленносьт, транспорт сӧвмӧдӧм вылӧ условиеяс;
12) могмӧдӧ Министерстволӧн компетенцияын торъя сикас удж лицензируйтан да разрешительнӧй удж юкӧнын Россия Федерацияса оланпастэчаслысь да Коми Республикаса оланпастэчаслысь корӧмъяс олӧмӧ пӧртӧмсӧ;
13) могмӧдӧ мераясӧн, кутшӧмъясӧс веськӧдӧма гражданалӧн инӧдъяслы, оланпас серти интересъяслы, олӧмлы либӧ дзоньвидзалунлы, гӧгӧртаслы ущербысь видзчысьӧм вылӧ, кутшӧм вермӧ артмыны юридическӧй кывкутысьясӧн да асшӧр уджалысьясӧн удж сикасъяс збыльмӧдӧм вӧсна, кутшӧмъяс бӧрся контрольсӧ збыльмӧдӧ Министерство;
14) котыртӧ муниципалитетъяс костын сынӧд, пытшкӧсса вавыв транспортӧн, кар гӧгӧрын да ылӧ ветлысь маршрутъясын кӧрт туй транспортӧн, кутшӧмъяс могмӧдӧны Коми Республика мутасын пассажиръясӧс социальнӧй тӧдчанлуна новлӧдлӧмсӧ, муниципалитетъяс костын пыр ӧткодя новлӧдлан маршрутъяс кузя автомашина транспортӧн олысьясӧс транспортӧн могмӧдӧмсӧ;
15) координируйтӧ Коми Республикаса олӧмӧ пӧртысь власьт органъяслысь тшӧктӧмъяссӧ, кутшӧмъяс эмӧсь Россия Федерацияса Президентлӧн 2012 во ода-кора тӧлысь 7 лунся 596 – 601 №-а, 606 №-а индӧдъясын, збыльмӧдӧм серти уджсӧ;
16) отсалӧ сӧвмӧдны вузӧс рынокъясын конкуренциясӧ.
ІІІ. Канму уджъяс
10. Тайӧ Положениелӧн ІІ юкӧдын индӧм могъяс збыльмӧдӧм могысь Министерство пӧртӧ олӧмӧ татшӧм канму уджъяс:
10.1. Коми Республикаӧс социальнӧй да экономика боксянь сӧвмӧдӧмсӧ стратегическӧя планируйтан, прогнозируйтан да анализируйтан сфераын:
1) дасьтӧ Коми Республикаса экономикаын да социальнӧй сфераын серпас йылысь доклад, Республикаӧс социальнӧй да экономика боксянь сӧвмӧдӧм йылысь юӧр чукӧртан-донъялан мукӧд материал да сетӧ найӧс Коми Республикаса Веськӧдлан котырӧ;
2) урчитӧм кадколастъясӧ дасьтӧ Коми Республикаӧс социальнӧй да экономика боксянь сӧвмӧдӧмсӧ мониторитӧм серти своднӧй юӧр да сетӧ сійӧс Коми Республикаын медыджыд федеральнӧй инспекторлы, Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлы, Россия Федерацияса экономика сӧвмӧдан министерствоӧ да Россия Федерацияса мукӧд олӧмӧ пӧртысь власьт органӧ;
3) дасьтӧ стратегическӧя планируйтан документ балаяс да найӧс дасьтан, стӧчмӧдан, вынсьӧдан (ошкан), мониторитан да на бӧрся контроль нуӧдан юалӧмъяс ладмӧдысь Коми Республикаса нормативнӧй инӧда акт балаяс:
Коми Республикаӧс социальнӧй да экономика боксянь сӧвмӧдан стратегия;
Коми Республикаӧс социальнӧй да экономика боксянь сӧвмӧдан стратегия збыльмӧдан мероприятиеяслӧн план;
4) дасьтӧ Коми Республикаӧс социальнӧй да экономика боксянь сӧвмӧдан стратегия збыльмӧдан мероприятиеяслысь план олӧмӧ пӧртанног йылысь отчёт да сетӧ сійӧс Коми Республикаса Веськӧдлан котырӧ;
5) пырӧдчӧ федеральнӧй тшупӧдын, Рытыв-Войвыв федеральнӧй кытшын, Россия Федерацияса субъектъясын ӧтув нуӧдан юалӧмъяс серти дасьтан стратегическӧя планируйтан документъяс лӧсьӧдӧмӧ;
6) дасьтӧ Рытыв-Войвыв федеральнӧй кытш социальнӧй да экономика боксянь сӧвмӧдан стратегия збыльмӧдан мероприятиеяслысь план збыльмӧдан кывкӧртӧдъяс йылысь ӧтувъя юӧр да ыстӧ найӧс Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлӧн аппаратӧ;
7) дасьтӧ да стӧчмӧдӧ шӧркодь кадколаст да дыр кадколаст вылӧ Коми Республикаӧс социальнӧй да экономика боксянь сӧвмӧдан прогнозъяс да сетӧ найӧс Коми Республикаса Веськӧдлан котырӧ, дасьтӧ нормативнӧй инӧда актъяс, кутшӧмъяс ладмӧдӧны найӧс дасьтан, стӧчмӧдан, вынсьӧдан (ошкан), мониторитан да индӧм прогнозъяс збыльмӧдӧм бӧрся видзӧдан юалӧмъяссӧ;
8) мониторитӧ да видзӧдӧ шӧркодь кадколаст да дыр кадколаст вылӧ Коми Республикаӧс социальнӧй да экономика боксянь сӧвмӧдан прогнозъяс збыльмӧдӧм бӧрся;
9) сетӧ Россия Федерацияса экономика сӧвмӧдан министерствоӧ шӧркодь кадколаст вылӧ Коми Республикаӧс социальнӧй да экономика боксянь сӧвмӧдан прогнозлысь петкӧдласъяссӧ «Веськӧдлӧм» канму автоматизируйтӧм юӧртан система отсӧгӧн;
10) дасьтӧ 2025 воӧдз период вылӧ Россия Федерацияса дінмуяс сӧвмӧдан канму политика подувъяс збыльмӧдан план Коми Республикаын збыльмӧдан мероприятиеяслысь план, кутшӧмӧс вынсьӧдӧма Коми Республикаса Веськӧдлан котырлӧн 2017 во йирым тӧлысь 5 лунся 460-р  №-а тшӧктӧмӧн, збыльмӧданног йылысь ӧтувъя юӧр.
10.2. Коми Республика мутасъяссӧ социальнӧй да экономика боксянь сӧвмӧдны отсалан сфераын:
1) дасьтӧ Коми Республика мутасъяссӧ сӧвмӧдан юалӧмъяс серти, на лыдын Коми Республикаса Арктика зона, Коми Республикаса ӧти нырвизя муниципальнӧй юкӧнъяссӧ (монокаръяссӧ) социальнӧй да экономика боксянь сӧвмӧдӧм йылысь, юӧр чукӧртан-донъялан материалъяс да сетӧ найӧс Коми Республикаса Юралысьлы, Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ;
2) пӧртӧ олӧмӧ Коми Республика мутас сӧвмӧдӧмсӧ стратегическӧя планируйтан юкӧнын котыртӧм да методика боксянь веськӧдлӧм да уджъяссӧ координируйтӧм серти уджъяс;
3) анализируйтӧ да сӧгласуйтӧ Коми Республикаса муниципальнӧй юкӧнъяс социальнӧй да экономика боксянь сӧвмӧдан стратегияяс да пӧртӧ олӧмӧ индӧм стратегияяссӧ дасьтан юкӧнын котыртӧм да методика боксянь веськӧдлӧм да уджъяс координируйтӧм серти уджъяс;
4) Коми Республикаса Юралысьлӧн, Коми Республикаса Веськӧдлан котырӧн Юрнуӧдысьлӧн тшӧктӧм серти Коми Республикаса олӧмӧ пӧртысь власьт органъяслысь вӧзйӧмъяссӧ тӧд вылӧ босьтӧмӧн дасьтӧ да сетӧ Коми Республика мутасъяслысь социальнӧй да экономика боксянь мытшӧдъяс разьӧм серти вӧзйӧмъяс;
5) дасьтӧ Коми Республикаса ӧти нырвизя муниципальнӧй юкӧнъяслы (монокаръяслы) канмусянь отсӧг сетан юалӧмъяс серти вӧзйӧмъяс да сетӧ найӧс Коми Республикаса Веськӧдлан котырӧ;
6) мониторитӧ Коми Республика мутасын «Монокаръяс комплекснӧя сӧвмӧдӧм» верктуя уджтас збыльмӧдӧмсӧ;
7) мониторитӧ Коми Республикаса ӧти нырвизя муниципальнӧй юкӧнъясын (монокаръясын) социальнӧй да экономическӧй серпассӧ;
8) дасьтӧ Коми Республикаса ӧти нырвизя муниципальнӧй юкӧнъясын (монокаръясын) водзынджык сӧвмысь мутас лӧсьӧдӧм вылӧ заявкаяс;
9) ӧтув уджалӧ Россия Федерацияса экономика сӧвмӧдан министерствокӧд Коми Республикаса монокаръясын водзынджык сӧвмысь мутас лӧсьӧдан юалӧмъяс да социальнӧй да экономика боксянь водзынджык сӧвмысь мутасъясса резидентъяслысь реестр нуӧдӧм серти, кутшӧмъясӧс лӧсьӧдӧны Коми Республикаса ӧти нырвизя муниципальнӧй юкӧнъясын (монокаръясын);
10) ӧтув уджалӧ Коми Республикаса монокаръяс сӧвмӧдан проектъясӧн веськӧдлан командаяс велӧдӧмсӧ котыртан, инфраструктурнӧй проектъяс збыльмӧдӧм вылӧ рӧскод ӧтув сьӧмӧн могмӧдан, «Монокаръяс комплекснӧя сӧвмӧдӧм» верктуя уджтас збыльмӧдан юалӧмъяс серти «Монокаръяс сӧвмӧдан фонд» абу коммерческӧй организациякӧд;
11) кырымалӧ Коми Республикаса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасын уджалӧм йылысь артмӧдчӧмъяс;
12) дасьтӧ Коми Республикаса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасъяслӧн уджалӧм йылысь отчётносьтъяс да сетӧ найӧс Россия Федерацияса экономика сӧвмӧдан министерствоӧ, контроль нуӧдысь канму органъясӧ;
13) котыртӧ Коми Республикаса ӧти нырвизя муниципальнӧй юкӧнъясын (монокаръясын) лӧсьӧдан социальнӧй да экономика боксянь водзынджык сӧвмысь мутасъясын проектъяс збыльмӧдӧм могысь лоны вермана инвесторъясӧс корӧм серти уджсӧ;
14) пӧртӧ олӧмӧ Коми Республикаса ӧти нырвизя муниципальнӧй юкӧнлӧн (монокарлӧн) мутасын лӧсьӧдан социальнӧй да экономика боксянь водзынджык сӧвмысь мутасын уджалӧм йылысь артмӧдчӧмъяс кырымалӧм вылӧ заявкаяс видлалан комиссиялысь уджсӧ могмӧдӧм серти уджъяс;
15) дасьтӧ Россия Федерацияса Арктика зонаӧ пырысь мутасъясын канмусянь ладмӧдан мераяс серти, а сідзжӧ Коми Республикаса Арктика зоналӧн мутасын найӧс збыльмӧдӧмсӧ бурмӧдӧм серти вӧзйӧмъяс да сетӧ найӧс Коми Республикаса Веськӧдлан котырӧ, федеральнӧй олӧмӧ пӧртысь власьт органъясӧ;
16) ӧтув уджалӧ Россия Федерацияса Веськӧдлан котыркӧд, Россия Федерацияса экономика сӧвмӧдан министерствокӧд Арктика сӧвмӧдан юалӧмъяс серти канму комиссиялӧн уджын Коми Республикалӧн пырӧдчан юалӧмъяс серти, кутшӧмӧс вынсьӧдӧма Россия Федерацияса Веськӧдлан котырлӧн 2018 во ӧшым тӧлысь 11 лунся 2742-р №-а тшӧктӧмӧн;
17) пӧртӧ олӧмӧ Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь Коми Республикаса Арктика зонаын социальнӧй да экономика боксянь сӧвмӧдан, инвестицияяс кыскан да инвестиционнӧй проектъяс збыльмӧдан юалӧмъяс серти координаторлысь уджъяс;
18) котыртӧ Россия Федерацияса Арктика зона сӧвмӧдан юалӧмъяс серти делӧвӧй мероприятиеясын (форумъясын, съездъясын, конференцияясын) Коми Республикалысь пырӧдчӧмсӧ;
19) котыртӧ Арктика сӧвмӧдан юалӧмъяс серти канму комиссияса Президиумлӧн заседаниеясын да уджалан группаясын Коми Республикаӧс петкӧдлысьяслысь пырӧдчӧмсӧ.
10.3. Тшӧктӧмъяс збыльмӧдӧм серти, кутшӧмъяс эмӧсь Россия Федерацияса Президентлӧн 2012 во ода-кора тӧлысь 7 лунся 596 – 601 №-а, 606 №-а индӧдъясын, Коми Республикаса олӧмӧ пӧртысь власьт органъяслысь уджсӧ координируйтан сфераын:
1) котыртӧ тшӧктӧмъяс збыльмӧданног бӧрся мониторинг, кутшӧмъяс эмӧсь Россия Федерацияса Президентлӧн 2012 во ода-кора тӧлысь 7 лунся 596 – 601 №-а, 606 №-а индӧдъясын (федеральнӧй мониторинг, Рытыв-Войвыв федеральнӧй кытшлӧн мониторинг, дінму мониторинг) нуӧдӧм серти уджсӧ;
2) выльмӧдӧ 2020 воӧдз период вылӧ Коми Республика мутасын торъя мога петкӧдласъясӧдз, кутшӧмъясӧс урчитӧма Россия Федерацияса Президентлӧн помшуӧмъясӧн, воӧдчан мероприятиеяслысь план, мый вынсьӧдӧма Коми Республикаса Юралысьлӧн 2012 во ӧшым тӧлысь 29 лунся 435-р №-а тшӧктӧмӧн (1 №-а содтӧд), да видзӧдӧ сійӧс олӧмӧ пӧртӧ бӧрся;
3) ӧтув уджалӧ Рытыв-Войвыв федеральнӧй кытшын Россия Федерацияса Президентӧс полномочнӧй петкӧдлысьлӧн аппараткӧд тшӧктӧмъяс, кутшӧмъяс эмӧсь Россия Федерацияса Президентлӧн 2012 во ода-кора тӧлысь 7 лунся 596 – 601 №-а, 606 №-а индӧдъясын, збыльмӧданног юалӧмъяс серти;
4) видзӧдӧ Коми Республикаса олӧмӧ пӧртысь власьт органъясӧн «Веськӧдлӧм» канму автоматизируйтӧм системаын Россия Федерацияса Президентлысь 2012 во ода-кора тӧлысь 7 лунся 596 – 601 №-а, 606 №-а индӧдъяс ас кадӧ выльмӧдӧм да найӧс олӧмӧ пӧртӧмсӧ мониторитан формаяс гижӧм бӧрся.
10.4. Торъя могъяса уджтасъяс планируйтан сфераын:
1) дасьтӧ Коми Республикаса нормативнӧй инӧда акт балаяс, кутшӧмъяс ладмӧдӧны Коми Республикаса канму уджтасъяс да ведомствоса торъя мога уджтасъяс дасьтан, вынсьӧдан да збыльмӧдан юалӧмъяссӧ;
2) дасьтӧ Коми Республикаса канму уджтасъяс дасьтӧм да збыльмӧдӧм серти методика индӧдъяс, сетӧ ведомствоса торъя мога уджтасъяслысь да Коми Республикаса канму уджтасъяслысь балаяс лӧсьӧдан юалӧмъяс серти гӧгӧрвоӧдӧмъяс;
3) нуӧдӧ ведомствоса торъя мога уджтас балаяс серти экспертиза, дасьтӧ экспертизалӧн бӧртасъяс серти ӧтувъя заключениеяс;
4) видлалӧ Коми Республикаса канму уджтас балаяс да уджтасъясӧ вежсьӧм балаяс, дасьтӧ на серти заключениеяс;
5) дасьтӧ Коми Республикаса канму уджтасъяс збыльмӧдӧм серти комплекснӧй уджалан планъяс серти заключениеяс;
6) лӧсьӧдӧ да сетӧ Коми Республикаса сьӧм овмӧс министерствоӧ Коми Республикаса канму уджтасъяслысь лыддьӧг, кутшӧмъясӧс колӧ пыртны локтан финансӧвӧй во да планӧвӧй период вылӧ Коми Республикаса республиканскӧй сьӧмкуд балаӧ;
7) нуӧдӧ ведомствоса торъя мога уджтасъяслысь реестръяс;
8) донъялӧ ведомствоса торъя мога уджтасъяс да Коми Республикаса канму уджтасъяс збыльмӧдан окталунсӧ;
9) лӧсьӧдӧ Коми Республикаса канму уджтасъяс збыльмӧданног да налысь окталунсӧ донъялӧм йылысь вося ӧтувъя доклад да сетӧ сійӧс Коми Республикаса сьӧм овмӧс министерствоӧ;
10) мониторитӧ Коми Республикаса канму уджтасъяссӧ да сетӧ сылӧн бӧртасъяс серти юӧрсӧ Коми Республикаса Веськӧдлан котырӧн Юрнуӧдысьӧс вежысьлы кывкутана могъяс юклӧм серти;
11) дасьтӧ нормативнӧй инӧда акт балаяс серти заключениеяс, кутшӧмъясӧс дасьтӧма Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысь, кутшӧмъяс йитчӧмаӧсь ведомствоса торъя мога уджтасъяс да Коми Республикаса канму уджтасъяс дасьтан да збыльмӧдан юалӧмъяскӧд;
12) Коми Республикаса канму уджтасъяссӧ кывкутысь збыльмӧдысьясӧн Коми Республикаса канму уджтасъяслӧн торъя мога индикаторъяслысь да петкӧдласъяслысь системасӧ донъялан бӧртасъяс серти дасьтӧ Коми Республикаса канму уджтасъясӧ торъя мога индикаторъяссӧ да петкӧдласъяссӧ, сы лыдын налысь значениеяссӧ, стӧчмӧдан юкӧнын вежсьӧмъяс пыртӧмсӧ сӧгласуйтӧм либӧ сӧгласуйттӧм йылысь заключениеяс;
13) дасьтӧ Коми Республикаса канму уджтаслӧн медшӧр мероприятиеяс костын сьӧмкуд ассигнование (Коми Республикаса канму уджтасъяс збыльмӧдӧм вылӧ сьӧмкуд йылысь оланпасӧн вынсьӧдӧм сьӧмкуд ассигнование ыдждаын) выль пӧв юклӧм серти сьӧмкуд сьӧмӧн медшӧр вӧдитчысьяслысь ходатайствояссӧ сӧгласуйтӧм либӧ сӧгласуйттӧм йылысь заключениеяс, сы лыдын кутшӧмъяс вӧсна содӧ канму уджтаслӧн тэчасыс (вежсьӧны медшӧр мероприятиеясыс) да (либӧ) мый вӧсна вежсьӧны Коми Республикалӧн канму уджтасъясса торъя мога индикаторъяслӧн да петкӧдласъяслӧн планӧвӧй значениеясыс, да (либӧ) нюжалӧны Коми Республикалӧн канму уджтасъясса медшӧр мероприятиеяс олӧмӧ пӧртан кадколастъясыс.
10.5. Инвестиционнӧй удж нуӧдан сфераын:
1) дасьтӧ да сетӧ Коми Республикаса Веськӧдлан котырӧ вӧзйӧмъяс: 
инвестиционнӧй удж нуӧдны ышӧдӧм серти;
Коми Республикаын бур инвестиционнӧй климат лӧсьӧдӧм серти;
инвестицияяс кыскӧм да наӧн вӧдитчан тӧдчана нырвизьяс серти;
Коми Республика мутасын инвестиционнӧй уджсӧ канмусянь ладмӧдӧм йылысь Коми Республикаса республиканскӧй сьӧмкудйысь да мукӧд ӧшмӧсысь сьӧм кыскӧмӧн;
содтӧд инвестиционнӧй ресурсъяс кыскӧм могысь заимствованиеяслысь окталуна политика нуӧдӧм серти; 
инвестиционнӧй проектъяс (бизнес-идеяяс) йылысь, сы лыдын Коми Республика мутасын збыльмӧдны вӧзйӧм инвестиционнӧй да инновационнӧй проектъяс збыльмӧдан сфераын;
инвестиционнӧй проектъяс збыльмӧдны коланлун йылысь;
2) нуӧдӧ Коми Республикаса экономикаын промышленнӧй секторӧ инвестицияяс кыскан мероприятиеяс;
3) Коми Республика мутасын инвестиционнӧй удж нуӧдӧмсӧ сӧвмӧдан нырвизьяссӧ анализируйтӧм подув вылын дасьтӧ инвестиционнӧй сфера да сійӧс сӧвмӧдан позянлунъяс йылысь комплекснӧй юӧр чукӧртан-донъялан материалъяс да сетӧ найӧс Коми Республикаса Веськӧдлан котырӧ;
4) дасьтӧ да сетӧ Коми Республикаса Веськӧдлан котырӧ:
инвестиционнӧй удж нуӧдысь субъектъяслӧн, кодъяс кӧсйӧны босьтны канмусянь отсӧг, инвестиционнӧй проектъяслӧн окталун, а сідзжӧ инвестиционнӧй удж нуӧдысь субъектъяслӧн инвестиционнӧй вӧзйӧмъяс йылысь заключениеяс;
инвестиционнӧй удж нуӧдысь субъектъяслӧн инвестиционнӧй проектъяс да стратегическӧя сӧвмӧдан документ (концепция, стратегия) балаяс вылӧ;
5) пӧртӧ олӧмӧ Коми Республикаын россияса да войтыркостса рейтингӧвӧй агентствояслысь визитъяс нуӧдӧмсӧ котыртысьлысь уджъяс;
6) Коми Республикаса олӧмӧ пӧртысь власьт органъяслӧн да Коми Республикаса организацияяслӧн аналитика юӧр подув вылын дасьтӧ да сетӧ россияса да войтыркостса рейтингӧвӧй агентствоясӧ Коми Республикаӧс социальнӧй да экономика боксянь сӧвмӧдӧмын кывкӧртӧдъяс да верктуйяс йылысь ӧтувъя юӧр;
7) ӧтув уджалӧ россияса да войтыркостса рейтингӧвӧй агентствояскӧд Коми Республикалы кредитнӧй рейтингъяс сетан юалӧмъяс да Коми Республикаса канму дона кабалаяс национальнӧй шкала серти лэдзӧм, найӧс мониторитӧм да найӧс кутӧм серти;
8) лӧсьӧдӧ инвестиционнӧй проектъяслысь лыддьӧг, кутшӧмъясӧс збыльмӧдӧны да (либӧ) кӧсйӧны збыльмӧдны Коми Республика мутасын, кутшӧмӧс лӧсьӧдӧны вот кокньӧдъяс сетӧм могысь;
9) конкурс серти бӧрйӧ инвестиционнӧй удж нуӧдысь субъектъяслысь инвестиционнӧй проектъяс, кодъяс кӧсйӧны босьтны Коми Республикаса республиканскӧй сьӧмкуд сьӧм тшӧт весьтӧ субсидияяс кредитъяс серти, кутшӧмъясӧс инвестиционнӧй удж нуӧдысь субъектъясӧн босьтӧмаӧсь кредитнӧй организацияясын Коми Республика мутасын инвестиционнӧй проектъяс збыльмӧдӧм могысь, прӧчент мынтӧм вылӧ ӧтувъя рӧскод юкӧн вештӧм вылӧ;
10) пӧртӧны олӧмӧ Коми Республикаса олӧмӧ пӧртысь власьт органъяслӧн удж координаторлысь, Коми Республикаын бур инвестиционнӧй климат могмӧдан юкӧнын инвестиционнӧй проектъяс нуӧдны отсалан, инвестицияяс кыскан да инвестиционнӧй проектъяс збыльмӧдан специализируйтӧм организациялысь уджъяс;
11) пӧртӧ олӧмӧ Коми Республикаын инвестиционнӧй проектъяс нуӧдӧмсӧ «ӧти ӧшиньӧ шыӧдчӧм» принцип серти котыртӧм да методика боксянь могмӧдӧм серти уджъяс;
12) пӧртӧ олӧмӧ «Ӧтуввез» юӧртан да телекоммуникация везйын Коми Республикаса инвестиционнӧй портал (водзӧ – Инвестиционнӧй портал) бурмӧдан да сійӧс нуӧдан уджъяс;
13) могмӧдӧ инвесторъяскӧд (инвестиционнӧй проектъяс вӧзйысьяскӧд) оперативнӧя ӧтув уджалӧмсӧ Коми Республикаса юрнуӧдысьяс дорӧ веськыда шыӧдчӧмсӧ збыльмӧдӧм серти Инвестиционнӧй порталлӧн инструментъяс отсӧгӧн;
14) инвестиционнӧй проектъяс збыльмӧдігӧн котыртӧ проектъясӧн веськӧдлан канму да войтыркостса стандартъясӧн вӧдитчӧм серти уджсӧ;
15) пӧртӧ олӧмӧ Коми Республикаса олӧмӧ пӧртысь власьт органъяслысь Рытыв-Войвыв федеральнӧй кытшын Россия Федерацияса Президентлӧн дінму инвестиционнӧй уполномоченнӧйкӧд, «Выль проектъяс нуӧдӧм серти стратегическӧй водзмӧстчӧмъяслӧн агентство» асшӧрлуна абу коммерческӧй организациякӧд бур инвестиционнӧй климат могмӧдан да аспом инвестиционнӧй проектъяс збыльмӧдны отсалан юалӧмъяс серти ӧтувъя уджсӧ координируйтысьлысь уджъяссӧ;
16) мониторитӧ инвестиционнӧй проектъяс збыльмӧдӧмсӧ, сы лыдын на серти, кодъяс серти примитӧма канмусянь отсӧг сетӧм йылысь помшуӧм;
17) нуӧдӧ ыджыд тӧдчанлуна инвестиция проектъяс серти Коми Республикаса оланпастэчасӧн урчитӧм муртӧсъяслы лӧсялӧм серти прӧверка;
18) «Россия Федерацияын промышленнӧй политика йылысь» Федеральнӧй оланпас серти котыртӧ торъя инвестиционнӧй контрактъяс кырымалӧм серти уджсӧ;
19) дасьтӧ инвестиционнӧй удж, инвестицияяс кыскан сфераын мероприятиеяс нуӧдан бӧртасъяс йылысь юӧр да статистическӧй отчётносьт, кутшӧмӧс урчитӧма оланпастэчасӧн, да сетӧ найӧс Коми Республикаса олӧмӧ пӧртысь власьт органъясӧ;
20) конкурс серти бӧрйӧ инвестиционнӧй удж нуӧдысь субъектъяслысь инвестиционнӧй проектъяссӧ, кодъяс кӧсйӧны босьтны Коми Республикаса канму гарантияяс;
21) могмӧдӧ Коми Республикаса олӧмӧ пӧртысь власьт органъяслысь, Коми Республикаын муниципальнӧй юкӧнъяслӧн меставывса асвеськӧдлан органъяслысь, овмӧс нуӧдысь субъектъяслысь координируйтӧмсӧ да ӧтув уджалӧмсӧ сы могысь, медым лӧсьӧдны:
инвестиционнӧй политика нуӧдан да инвестиционнӧй удж, стратегическӧй документъяс дасьтӧм могысь инвестиционнӧй проектъяс серти юӧр база нуӧдны ышӧдан сфераын вӧзйӧмъяс;
Коми Республикалысь бур инвестиционнӧй имидж;
22) котыртӧ «Выль проектъяс нуӧдӧм серти стратегическӧй водзмӧстчӧмъяслӧн агентство» асшӧрлуна абу коммерческӧй организациякӧд да Коми Республикаын Коми Дінму инвестиционнӧй стандарт пыртан бӧртасъяс серти мониторинг нуӧдысь экспертнӧй группакӧд ӧтув уджалӧмсӧ;
23) сӧгласуйтӧ «Россия Федерацияын промышленнӧй политика йылысь» Федеральнӧй оланпас серти торъя инвестиционнӧй контракт кырымалан инӧд вылӧ конкурс серти бӧрйӧмсӧ нуӧдігӧн промышленнӧй прӧдукция вӧчан местасӧ;
24) видзӧдӧ инвесторӧн торъя инвестиционнӧй контракт серти, кутшӧмӧс нуӧдӧны Россия Федерацияса Веськӧдлан котырӧн урчитӧм пӧрадокын, кӧсйысьӧмъяс збыльмӧдӧм бӧрся;
25) сетӧ промышленнӧй политика сфераын Россия Федерацияса Веськӧдлан котырӧн индӧм федеральнӧй олӧмӧ пӧртысь власьт органӧ технология сикасъяслысь, кутшӧмъясӧс шуӧны ӧнія технологияясӧн, лыддьӧг лӧсьӧдӧм да выльмӧдӧм серти вӧзйӧмъяс сы могысь, медым кырымавны торъя инвестиция контрактъяс;
26) отсалӧ дасьтыны да збыльмӧдны Коми Республикаса ӧти нырвизя муниципальнӧй юкӧнъясын (монокаръясын), Коми Республикаса Арктика зонаын выль инвестиционнӧй проектъяс;
27) дасьтӧ Коми Республикаса республиканскӧй да Коми Республикаса ӧти нырвизя муниципальнӧй юкӧнъяслӧн (монокаръяслӧн) сьӧмкудлысь рӧскод ӧтув сьӧмӧн могмӧдӧм вылӧ заявкаяс сы могысь, медым збыльмӧдны инвестиционнӧй проектъяс збыльмӧдӧм вылӧ колана инфраструктура объектъяс стрӧитӧм да (либӧ) выльмӧдан мероприятиеяс.
10.6. Коми Республикаӧн канму-аспом уджъёртасьӧмӧ пӧрӧдчан  сфераын:
1) урчитӧм пӧрадокын дасьтӧ канму-аспом уджъёртасян сфераын Коми Республикаса оланпас да мукӧд нормативнӧй инӧда акт баляс да сетӧ найӧс Коми Республикаса Юралысьлы, Коми Республикаса Веськӧдлан котырӧ;
2) дасьтӧ Коми Республикаын канму-аспом уджъёртасьӧмсӧ сӧвмӧдӧм серти вӧзйӧмъяс да сетӧ найӧс Коми Республикаса Веськӧдлан котырӧ;
3) дасьтӧ да сетӧ Коми Республикаса Веськӧдлан котырӧ вӧзйӧмъяс сы серти, медым кыскыны да вӧдитчыны инвестиционнӧй да кредитнӧй ресурсъясӧн канму-аспом уджъёртасьӧмын механизмъяс збыльмӧдӧм серти, сьӧмӧн  могмӧдны канму-аспом уджъёртасьӧмын проектъяс Коми Республикаса инвестиционнӧй фондлӧн сьӧмкуд ассигнование тшӧт весьтӧ;
4) пӧртӧ олӧмӧ Коми Республикаса олӧмӧ пӧртысь власьт органъяслысь уджъяс сы серти, медым кыскыны инвесторъяслысь сьӧмсӧ сы вылӧ, медым збыльмӧдны канму-аспом уджъёртасьӧм йылысь артмӧдчӧмъяс серти инвестиционнӧй проектъяссӧ, координируйтысьлысь уджъяс;
5) дасьтӧ да сетӧ Коми Республикаса олӧмӧ пӧртысь власьт органъясӧ, Коми Республикаын меставывса асвеськӧдлан органъясӧ  канму-аспом уджъёртасян сфераын юӧртан да методика материалъяс;
6) дасьтӧ канму-аспом уджъёртасьӧм сӧвмӧдан юалӧмъяс серти юӧр чукӧртан-донъялан комплекснӧй материалъяс да сетӧ найӧс федеральнӧй олӧмӧ пӧртысь власьт органъясӧ да Коми Республикаса Веськӧдлан котырӧ;
7) видзӧдӧ канму-аспом уджъёртасьӧмын проектъяс збыльмӧдӧм бӧрся;
8) координируйтӧ ведомствояс костын канму-аспом уджъёртасьӧм йылысь артмӧдчӧм, кӧні публичнӧй уджъёртӧн лоӧ Коми Республика, либӧ канму-аспом уджъёртасьӧм йылысь артмӧдчӧм, мый серти кӧсйӧны нуӧдны Коми Республикалӧн пырӧдчӧмӧн ӧтувъя конкурс (случай кындзи, кор кӧсйӧны нуӧдны Россия Федерациялӧн пырӧдчӧмӧн ӧтувъя конкурс), збыльмӧдігӧн Коми Республикаса олӧмӧ пӧртысь власьт органъяслысь уджсӧ;
9) донъялӧ канму-аспом уджъёртасьӧм серти проектлысь окталунсӧ, кӧні публичнӧй уджъёртӧн лоӧ Коми Республика, да урчитӧ проектлысь орччӧдана верктуйсӧ, донъялӧ муниципальнӧй-аспом уджъёртасьӧм серти проектлысь окталунсӧ да урчитӧ налысь орччӧдана верктуйсӧ «Россия Федерацияын канму-аспом уджъёртасьӧм, муниципальнӧй-аспом уджъёртасьӧм да Россия Федерацияса ӧткымын оланпастэчас актӧ вежсьӧмъяс пыртӧм йылысь» Федеральнӧй оланпас серти;
10) сӧгласуйтӧ публичнӧй уджъёртлы конкурс серти документациясӧ, медым нуӧдны канму-аспом уджъёртасьӧм йылысь артмӧдчӧм, кӧні публичнӧй уджъёртӧн лоӧ Коми Республика, кырымалан инӧд вылӧ конкурсъяс;
11) канму-аспом уджъёртасьӧм йылысь артмӧдчӧм збыльмӧдігӧн отсалӧ дорйыны публичнӧй уджъёртлысь да аспом уджъёртъяслысь инӧдъяссӧ да оланпас серти интересъяссӧ;
12) нуӧдӧ канму-аспом уджъёртасьӧм йылысь кырымалӧм артмӧдчӧмъяслысь реестр, кӧні публичнӧй уджъёртӧн лоӧ Коми Республика;
13) могмӧдӧ канму-аспом уджъёртасьӧм йылысь кырымалӧм артмӧдчӧмъяс йылысь юӧрлысь восьсалунсӧ да сыӧн вӧдитчыны позянлунсӧ, кӧні публичнӧй уджъёртӧн лоӧ Коми Республика;
14) сетӧ Россия Федерацияса Веськӧдлан котырӧн урчитӧм федеральнӧй олӧмӧ пӧртысь власьт органӧ артмӧдчӧм, кӧні кӧсйысьӧмъяс серти публичнӧй уджъёртӧн лоӧ Коми Республика, либӧ артмӧдчӧм, кутшӧмӧс кырымалӧма Коми Республикалӧн пырӧдчӧмӧн ӧтувъя конкурс нуӧдан подув вылын, либӧ муниципальнӧй-аспом уджъёртасьӧм йылысь артмӧдчӧм, кутшӧмӧс кӧсйӧны збыльмӧдны, збыльмӧдӧны либӧ збыльмӧдісны Коми Республикаын муниципальнӧй юкӧнлӧн мутасын, збыльмӧдӧм серти мониторинглысь бӧртасъяссӧ;
15) донъялӧ Коми Республикаса олӧмӧ пӧртысь власьт органъяслысь Коми Республикаын канму-аспом уджъёртасьӧм серти проектъяслӧн лыддьӧгӧ проектъяс пыртӧм серти вӧзйӧмъяссӧ сы серти, лӧсялӧны-ӧ найӧ Коми Республикаса оланпастэчасӧн урчитӧм муртӧсъяслы;
16) дасьтӧ Коми Республикаын канму-аспом уджъёртасьӧм серти проектъяслысь лыддьӧг вынсьӧдӧм йылысь Коми Республикаса Веськӧдлан котырлысь помшуӧм бала;
17) канму-аспом уджъёртасьӧм йылысь артмӧдчӧмъяс (концессионнӧй артмӧдчӧмъяс) кырымалӧм могысь нуӧдӧ инвесторъясӧс, аспом уджъёртъясӧс, кредиторъясӧс корсьны отсалан мероприятиеяс;
18) дасьтӧ Локтан финансӧвӧй во да планӧвӧй период, а сідзжӧ дыр кадся период вылӧ Коми Республикаса инвестиционнӧй фонд сьӧм тшӧт весьтӧ канму-аспом уджъёртасян принципъяс серти збыльмӧдан инвестиционнӧй проектъяслысь лыддьӧг вынсьӧдӧм йылысь Коми Республикаса Веськӧдлан котырлысь помшуӧм бала;
19) пӧртӧ олӧмӧ Коми Республикаын инфраструктурнӧй проектъяс збыльмӧдігӧн канму-аспом уджъёртасян ногъяс сӧвмӧдан юалӧмъяс серти уджалан группалысь уджсӧ котыртӧмӧн да техническӧя могмӧдӧм серти уджъяс.
10.7. Инновационнӧй удж нуӧдны отсалан сфераын:
1) Коми Республика мутасын инновационнӧй удж сӧвмӧдӧмсӧ анализируйтӧм подув вылын дасьтӧ Коми Республикаын инновационнӧй удж серти серпас да водзӧ вылӧ сійӧс сӧвмӧдны позянлунъяс йылысь юӧр чукӧртан-донъялан материалъяс, Коми Республикаын инновационнӧй удж сӧвмӧдӧм серти прогноз да сетӧ найӧс федеральнӧй власьт органъясӧ, Коми Республикаса Юралысьлы, Коми Республикаса Веськӧдлан котырӧ;
2) дасьтӧ Коми Республика мутасын инновационнӧй удж нуӧдӧмын канмусянь отсӧг сетӧм серти вӧзйӧмъяс да сетӧ найӧс Коми Республикаса Веськӧдлан котырӧ;
3) дасьтӧ Коми Республикаын инновационнӧй удж сӧвмӧдан уджтас балаяс;
4) дасьтӧ инновационнӧй удж сӧвмӧдан, индӧм уджалан сфераын канмусянь отсӧг сетан, инновационнӧй инфраструктура сӧвмӧдан юалӧмъяс серти нормативнӧй инӧда актъяс;
5) пӧртӧ олӧмӧ удж котыртысьлысь уджъяс:
артмӧдчӧмъяс збыльмӧдӧм серти, кутшӧмъясӧс кырымалӧма Коми Республикаса Веськӧдлан котыр да инновационнӧй удж нуӧдны отсалан фондъяс, Россия сӧвмӧдан институтъяс костын;
инновацияяс пыртан юкӧнын шедӧдӧмторъясысь Коми Республикаса Веськӧдлан котырлысь премияяс сетӧм да мынтӧм серти;
инновационнӧй проектъяс серти республиканскӧй конкурсъяс нуӧдӧм серти;
выставкаясӧ да ярмангаясӧ инновационнӧй удж нуӧдысь субъектъяслӧн пырӧдчӧм серти;
6) Коми Республикаса мукӧд олӧмӧ пӧртысь власьт органкӧд ӧтвывлысь дасьтӧ да збыльмӧдӧ Коми Республика мутасын инновационнӧй удж нуӧдӧмын канмусянь отсӧг сетӧм серти мукӧд мероприятие;
7) нуӧдӧ:
Коми Республикаын инновация боксянь водзмӧстчысь организацияяслысь реестр;
научнӧй да инновационнӧй разработкаяс да проектъяс (технологияяс, прӧдукция, услугаяс) серти мыччӧд база, кутшӧмъясӧс дасьтӧны да збыльмӧдӧны Коми Республика мутасын;
8) нуӧдӧ инвестиционнӧй да инновационнӧй удж сӧвмӧдан сфераын мониторинглӧн бӧртасъяс серти юӧртан ресурсъяс лӧсьӧдӧм да ӧнія кадлы лӧсялӧмӧн видзӧм серти удж.
10.8. Технологическӧй да индустриальнӧй (промышленнӧй) паркъяслы, кластеръяслы удж нуӧдны отсалан юкӧнын:
1) дасьтӧ да сетӧ Коми Республикаса Веськӧдлан котырӧ технологическӧй да индустриальнӧй (промышленнӧй) паркъяс лӧсьӧдан проектъяс дасьтӧм да збыльмӧдӧм серти вӧзйӧмъяс;
2) лӧсьӧдӧ да нуӧдӧ Коми Республикаын технологическӧй паркъяслысь лыддьӧг, Коми Республикаын индустриальнӧй (промышленнӧй) паркъяслысь лыддьӧг (водзӧ – Лыддьӧгъяс);
3) лӧсьӧдӧ да нуӧдӧ Коми Республикаын технологическӧй либӧ индустриальнӧй (промышленнӧй) паркъясӧн веськӧдлысь компанияяслысь реестр;
4) дасьтӧ технологическӧй парксӧ, индустриальнӧй (промышленнӧй) парксӧ лӧсялана Лыддьӧгӧ пыртӧм (лӧсялана Лыддьӧгысь киритӧм) йылысь Коми Республикаса Веськӧдлан котырлысь помшуӧм бала да сетӧ найӧс Коми Республикаса Веськӧдлан котырӧ;
5) пӧртӧ олӧмӧ Коми Республикаын технологическӧй да индустриальнӧй (промышленнӧй) паркъяс лӧсьӧдӧм серти Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь уджсӧ координируйтысьлысь уджъяссӧ;
6) пӧртӧ олӧмӧ Коми Республикаын технологическӧй да индустриальнӧй (промышленнӧй) паркъяслы канмусянь отсӧг сетӧмкӧд йитчӧм юалӧмъяс серти комиссиялысь, кутшӧмӧс лӧсьӧдӧма Министерство бердын, уджсӧ котыртысьлысь уджъяссӧ;
7) дасьтӧ экспертнӧй заключение сы йылысь, мый  технологическӧй паркъяслӧн, индустриальнӧй (промышленнӧй) паркъяслӧн, веськӧдлысь компанияяслӧн, технологическӧй паркъясса, индустриальнӧй (промышленнӧй) паркъясса резидентъяслӧн уджалан условиеясыс да бӧртасъясыс лӧсялӧны оланпастэчаслы, да ыстӧ сійӧс Коми Республикаын технологическӧй да индустриальнӧй (промышленнӧй) паркъяслы канмусянь отсӧг сетӧмкӧд йитчӧм юалӧмъяс серти комиссияӧ, кутшӧмӧс лӧсьӧдӧма Министерство бердын;
8) дасьтӧ технологическӧй паркӧн либӧ индустриальнӧй (промышленнӧй) паркӧн веськӧдлысь компаниясӧ Коми Республикаын технологическӧй паркъясӧн либӧ индустриальнӧй (промышленнӧй) паркъясӧн веськӧдлысь компанияяслӧн реестрӧ пыртӧм йылысь Коми Республикаса Веськӧдлан котырлысь помшуӧм бала да сетӧ сійӧс Коми Республикаса Веськӧдлан котырӧ;
9) мониторитӧ Коми Республикаын технологическӧй  паркъясӧн либӧ индустриальнӧй (промышленнӧй) паркъясӧн веськӧдлысь компанияяслысь уджсӧ;
10) Коми Республикаса мукӧд олӧмӧ пӧртысь власьт органкӧд ӧтвылысь дасьтӧ да збыльмӧдӧ промышленнӧй кластеръяс лӧсьӧдны отсалан мераяс.
10.9. Мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материалъяс, изделиеяс да конструкцияяс промышленносьт сфераын:
1) Коми Республикаса промышленнӧй сферасӧ мониторитӧм да сійӧс анализируйтӧм подув вылын дасьтӧ Коми Республикаын промышленнӧй производстволӧн ӧнія серпас да сійӧс водзӧ вылӧ сӧвмӧдан нырвизьяс йылысь юӧр чукӧртан-донъялан комплекснӧй материалъяс, дасьтӧ да сетӧ Коми Республикаса Веськӧдлан котырӧ промышленнӧй производство да инвестиционно-производственнӧй инфраструктура сӧвмӧдӧм серти вӧзйӧмъяс;
2) нуӧдӧ федеральнӧй олӧмӧ пӧртысь власьт органъяскӧд, Россия Федерацияса субъектъяслӧн олӧмӧ пӧртысь власьт органъяскӧд, Коми Республикаса олӧмӧ пӧртысь власьт органъяскӧд да Коми Республикаын меставывса асвеськӧдлан органъяскӧд ӧтвылысь Коми Республикаын промышленнӧй производство сӧвмӧдӧм вылӧ веськӧдӧм уджтасъяс да проектъяс збыльмӧдан мероприятиеяс;
3) дасьтӧ да сетӧ Коми Республикаса Веськӧдлан котырӧ артмӧдчӧм (сёрнитчӧм) балаяс, кутшӧмъясӧс кырымалӧны Коми Республикаса Веськӧдлан котыр да мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материалъяс, изделиеяс да конструкцияяс промышленносьт организацияяс костын, да на дорӧ сёрнигижӧдъяс;
4) дасьтӧ да сетӧ Коми Республикаса Веськӧдлан котырӧ артмӧдчӧмъяс (сёрнитчӧмъяс) олӧмӧ пӧртӧм йылысь юӧр, кутшӧмъясӧс кырымалӧны Коми Республикаса Веськӧдлан котыр да мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материалъяс, изделиеяс да конструкцияяс промышленносьт организацияяс костын, да на дорӧ сёрнигижӧдъяс;
5) дасьтӧ да сетӧ Коми Республикаса Веськӧдлан котырӧ мусир, биару, горноруднӧй, из шом, кокни промышленносьт, вӧр промышленнӧй комплекс, машина вӧчӧм, стрӧитчан материал промышленносьт, изделиеяс да конструкцияяс, транспорт сфераын артмӧдчӧмъяс да на дорӧ сёрнигижӧдъяс олӧмӧ пӧртӧм йылысь отчёт, кутшӧмъясӧс кырымалӧны Коми Республикаса Веськӧдлан котыр да Россия Федерацияса субъектъяс  костын;
6) Коми Республикалӧн топливно-энергетическӧй комплексса объектъяс серти:
лӧсьӧдӧ да нуӧдӧ Коми Республикалӧн топливно-энергетическӧй комплексса объектъяслысь лыддьӧг, кутшӧмъясӧс колӧ юклыны категорияяс серти;
Коми Республикалӧн топливно-энергетическӧй комплексса субъектъяскӧд сёрнитчӧмӧн пырӧдчӧ комиссияяслӧн Коми Республикалӧн топливно-энергетическӧй комплексса объектъяссӧ категорияяс серти юклан уджӧ;
ыстӧ федеральнӧй олӧмӧ пӧртысь власьт органӧ, коді збыльмӧдӧ топливно-энергетическӧй комплекс сфераын канму политика лӧсьӧдӧм да збыльмӧдӧм да нормативнӧй инӧд боксянь ладмӧдӧм серти уджъяс, Коми Республикалӧн топливно-энергетическӧй комплексса категорияяс  серти юклӧм объектъяссӧ топливно-энергетическӧй комплексса объектъяслӧн реестрӧ (водзӧ – реестр) пыртӧм йылысь, категорияяс серти юклӧм объект йылысь тӧдмӧгъяссӧ, кутшӧмъяс эмӧсь реестрын, вежӧм йылысь, а сідзжӧ категорияяс серти юклӧм объектсӧ реестрысь киритӧм йылысь уведомлениеяс;
босьтӧ Коми Республикалӧн топливно-энергетическӧй комплексса субъектъяссянь топливно-энергетическӧй комплексса объектын оланпас торкалӧмӧн ыршасьны лоны вермӧм либӧ ыршасьӧм йылысь юӧр;
7) збыльмӧдӧ вӧрӧн вӧдитчан юкӧнын верктуя инвестиционнӧй проектъяс сфераын уджмогъяс, кутшӧмъясӧс «Вӧрӧн вӧдитчан юкӧнын верктуя инвестиционнӧй проектъяс йылысь да Россия Федерацияса Веськӧдлан котырлысь ӧткымын акт вежӧм да вынтӧмӧн лыддьӧм йылысь» Россия Федерацияса Веськӧдлан котырлӧн 2018 во урасьӧм тӧлысь 23 лунся 190 №-а шуӧмӧн пыртӧма Россия Федерациялӧн субъектъясса канму власьт органъяслӧн уджмогъяс лыдӧ;
8) координируйтӧ Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь предприятиеяскӧд да организацияяскӧд природнӧй биаруӧн моторнӧй ломтас пыдди вӧдитчӧмсӧ паськӧдӧм вылӧ веськӧдӧм мероприятиеяс збыльмӧдан ӧтувъя уджсӧ;
9) отсалӧ пыртны Коми Республикаса вӧр промышленносьт предприятиеясын вӧрӧн зумыда веськӧдлӧмсӧ ас кӧсйӧм серти сертифицируйтӧм;
10) нуӧдӧ Коми Республика мутасын сьӧд кӧртулов, рӧма кӧртулов жуглас чукӧртӧм, видзӧм, переработайтӧм да иналӧм вылӧ лицензияяслысь реестр;
11) дасьтӧ мупытшкӧсса озырлун: углеводороднӧй сырьё да из шом (водзӧ – мупытшкӧсса озырлун) куйлӧдъяс перйӧм вылӧ проектнӧй да техническӧй документация сӧгласуйтӧм серти вӧзйӧмъяс;
12) мониторитӧ мупытшкӧсса озырлун куйлӧдъяс перъян серпассӧ, дасьтӧ му пытшкӧсӧн вӧдитчысьясӧн проектно-техническӧй и технологическӧй документация збыльмӧдан окталунсӧ донъялӧм серти вӧзйӧмъяс; 
13) пырӧдчӧ Коми Республикаса топливно-энергетическӧй баланс лӧсьӧдӧмӧ.

